
RESOLUCIÓN DAS ALEGACIÓNS A PROBA DE CLAUSTROFOBIA E 
VERTIXE DO PROCEDEMENTO DO CONCURSO-OPOSICIÓN PARA A 
CREACIÓN DUNHA BOLSA DE EMPREGO TEMPORAL DE BOMBEIRO-
CONDUTOR/A PARA ATENDER NECESIDADES TEMPORAIS E 
INTERINIDADES NO CONSORCIO PROVINCIAL DE OURENSE PARA A 
PRESTACIÓN DO SERVIZO CONTRA INCENDIOS E SALVAMENTO. (BOP 
Nº 74 DO 21/04/2025)

ACTA 11 DE RESOLULCIÓN DE ALEGACIÓNS A PROBA DE CLAUSTROFOBIA E 
VERTIXE  

Na sala de xuntas da Deputación Provincial, sendo as 17:00 horas do día 1 de agosto 
de 2025, reúnese o tribunal que xulgará o proceso selectivo mediante concurso-
oposición para a creación dunha bolsa de emprego temporal de bombeiro-condutor/a 
para atender necesidades temporais e interinidades no consorcio provincial de Ourense 
para a prestación do servizo contra incendios e salvamento, publicadas no BOP número 
74 do día 21/04/2025 para a resolución das alegacións realizadas a proba de 
claustrofobia e vertixe, convocada ao efecto, segundo o previsto na base 7.2.3. e 7.2.4. 
Estando presentes os membros do tribunal que se relacionan, e unha vez advertida a 
existencia de quórum, queda constituído na seguinte forma:

Presidente: 
don  Celso Román Conde Murga. 

Vogais: 
don José Ramón Sánchez Feijoo, 
don Daniel Caíña Gallardo, 
don Santiago Álvarez Vázquez, e
don José Carlos Martínez González.  

Secretario:
don Adamantino Barreiro García.

Unha vez publicados na páxina web da Deputación Provincial o 24-07-2025, os 
resultados da proba de claustrofobia e vertixe, realizadas os días 14 e 15 de xullo de 
2025 no parque de bombeiros de Verín, presentáronse as seguintes alegacións: 

1º Reclamación presentada por Amado Alonso Alonso (39****89D) en data 16/07/2025.
Solicita: A anulación da proba de claustrofobia, levada a cabo o día 14 de xullo de 2025, 
por entender que non se debe improvisar no momento de realización da proba, fai 
referencia a proba do “ERA”, a cal non estaba contemplada, segundo o seu criterio, nas 
bases. 

2º Reclamación presentada por Andy Torres Blanco (49****17C) en data 17/07/2025.
Solicita: A anulación da proba de claustrofobia, pola realización da proba de montaxe 
dun equipo de respiración autónoma nun tempo máximo de 3 minutos, segundo o 
interesado dita proba non se axusta ao indicado na convocatoria.

3º Reclamación presentada por Álvaro Golpe Roca (32****36D) en data 17/07/2025.
Solicita: Un novo chamamento para realización das probas de claustrofobia e vertixe na 
forma contemplada nas bases da convocatoria, segundo o reclamante produciuse unha 
vulneración dos seus dereitos constitucionais, en referencia aos artigos 9.3, 14 e 23.2 
da CE, ao ter que realizar a montaxe do equipo de respiración autónoma (ERA). 
Facendo mención a unha serie de Sentencias do Tribunal Supremo, onde se expón a 
vinculación do Tribunal de selección as Bases da convocatoria. 

4º Reclamación presentada por Imanol Aguiar Puente (44****83X) en data 18/07/2025.
Solicita: Unha nova convocatoria da proba de claustrofobia, posto que, entende que a 
realización da proba de colocación do equipo de respiración autónoma, non se 
contemplaba nin se especificaba nas bases da convocatoria, e menos que a non 
superación de esta proba fora excluínte.

O tribunal en atención as alegacións recibidas ata a data de hoxe respecto das probas 
prácticas do Consorcio Provincial de Ourense celebradas os días 14 e 15 de xullo de 
2025 no parque de bombeiros de Verín, informa o seguinte.

Todos os alegantes, en liñas xeráis, coinciden na súas reclamación sobre o emprego 
do ERA (equipo de Respiración Autónoma) respecto da proba denominada de 
“Claustrofobia” e enunciada co número 2.3 nas Bases da convocatoria. 

Na base do reclamado hai que facer as seguintes consideracións: 

A proba recorrida está emprazada no punto 2.3 das bases publicadas e relacionadas 
con anterioridade, e cítase literalmente no punto 2.3.1 como “Claustrofobia: capacidade 
do/a candidato/a de traballar en espazos confinados”. 

Débese ter en conta que o tribunal pode interpretar as bases reguladoras da 
convocatoria do concurso-oposición, que foron publicadas no BOP número 74 do 
21/04/2025, e pode propoñer, dentro das probas recollidas nas citadas bases da 
convocatoria, as cuestións técnicas precisas e axeitadas a forma de realizar as probas, 
adecuándose ao fin que se pretende. Con esa finalidade e co obxecto de facilitar aos 
aspirantes a realización de dita proba,  o tribunal avaliador en sesión anterior as probas, 
considerou por unanimidade, “alixerar” con bo criterio técnico a proba de claustrofobia 
separando en dúas partes ditas probas e dando un maior tempo que o establecido nas 
bases como proba única para que ningún candidato tivese mermada a súa capacidade 
de avaliación e se mellorase a seguridade do propio candidato.

Ademais como ben ten que saber calquera candidato/a que poda optar á profesión de 
bombeiro/a, un “Espazo Confinado” e aquel que se define como o lugar que non está 
destinado á ocupación continua e que ten características específicas que os fan 
perigosos. Algunhas das características dos Espazos Confinados son: 

- Acceso e saída limitados 
- Ventilación deficiente 
- Riscos de toxicidade
- Etc.

É dicir, que formativamente na profesión de bombeiro, (e debería de sábelo calquera 
candidato/a que queira optar a dita profesión), o emprego do equipo ERA (EPI de 
traballo) é de suma relevancia no acceso a calquera espazo confinado, o que se remite 
tamén ao esixido pola Lei de Prevención de Riscos Laborais no que respecta ao 
relacionado respecto da obrigatoriedade do uso de EPP (Equipos de Protección 
Persoal) no acceso a ditos espazos confinados. 

Polo tanto, faise de todo imprescindible que para acceder a un espazo confinado terase 
que facer uso do ERA como equipo de protección individual, o que tamén fai necesario 
para o seu uso e emprego a montaxe do mesmo e a revisión previa do seu bo estado 
que permita o seu emprego en dito espazo, o que sen dúbida require unha avaliación 
do ERA como tal EPP para o acceso ao espazo confinado. 

O Tribunal, considerou necesario para a realización da proba, que cada candidato/a 
debería proceder á montaxe e revisión previa do ERA con anterioridade ao acceso ao 
espazo confinado do labirinto para a práctica da proba de claustrofobia, por iso se lle 
deron 3 minutos para esa fase, alixerando os 5 minutos establecidos na proba do interior 
do labirinto sen o uso interior do ERA co fin de facer a proba máis lixeira e menos 
custoso para o/a candidato/a. 

Polo relacionado nos parágrafos anteriores, o tribunal, por unanimidade dos seus 
membros, acorda:  

Desestimar, en base aos motivos e fundamentos normativos e legais expostos, as 
reclamacións presentadas por  D. Amado Alonso Alonso, D. Andy Torres Blanco, D. 
Álvaro Golpe Roca e D. Imanol Aguiar Puente.

Destacar que é importante e relevante para o acceso a un espazo confinado, como algo 
necesario e imprescindible saber montar, revisar e poñer o ERA, para o cal se deron 3 
minutos a maiores do tempo da proba do labirinto, tempo máis que suficiente para ese 
cometido, comprobado con simulacións feitas polo propio tribunal. Ademais o 
establecido alixerou moito a proba en si denominada de claustrofobia no interior do 
espazo confinado. Isto fundamentase tamén en motivos de seguridade para os 
aspirantes, xa que o Tribunal descoñece as competencias dos mesmos no uso dun 
equipo de alta presión e illante do medio, polo que é necesario comprobar o 

coñecemento e habilidade básica para o seu uso, coca finalidade de evitar situacións 
de risco para os aspirantes.

Cabe recordar tamén que a gran maioría dos candidatos pasaron a proba sen 
dificultade, nin de coñecementos, nin moito menos no de tempo de resposta 
establecido. 

Así mesmo, o Tribunal acorda tamén, por unanimidade dos seus membros, que a proba 
de Carreira de 1.600 metros e a proba de pres de banca, que se celebrarán o vindeiro 
día 6 de agosto de 2025, asistan como asesores das ditas probas físicas os seguintes 
membros inscritos na federación galega de atletismo, en calidade de cronometradores 
oficiais: 

ASESORES CRONOMETRADORES DA PROBA DE CARREIRA DE 1600 m. E PRES 
DE BANCA. 

NOMBRE DNI
Mario González Rodríguez 36106495Z
Diego Ares Tapia  44486345k
Nayeli Iglesias Chávez 45147082Z
Cielos Caderno Pérez 44655488E
Paula Freiría Bravo 45165227N
Helena Freiría Bravo 45165225X

E sendo ás 18:00 horas, dáse por finalizado o acto. Dou fe.

